
Aelodau Lleol:

A — Argymhelliad/Argymhellion a Rheswm/Rhesymau

Argymbhelliad
Cymeradwyo cynnwys y Cais a welir yn Atodiad 1 o'r Adroddiad hwn.
Rheswm

- Ar 6 Gorffennaf 2017 cymeradwyodd y Cyngor, mewn egwyddor, gyflwyno cais i amrywio'r
cap statudol ar nifer yr Aelodau etholedig sydd a hawl i dderbyn uwch gyflog; o 15 16.

- Pwrpas y cais yw fel bod modd penodi un Aelod arall ar y Pwyllgor Gwaith i arwain ar
brosiectau isadeiledd mawr, materion datblygu economaidd, ac yn enwedig Wylfa Newydd.

- Cytunwyd hefyd, ar 61 cymeradwyo'r cais mewn egwyddor, y byddid yn gofyn i'r Cyngor
gymeradwyo sylwedd y cais terfynol.

- Mae hwn yn gyfle i'r Cyngor gymeradwyo cynnwys y cais, neu i ychwanegu at / amrywio'r
cais, fel y bo'n briodol.

B — Pa opsiynau eraill wnaethoch chi eu hystyried a beth oedd eich rhesymau dros eu
gwrthod ac/neu ddewis yr opsiwn hwn?

Oherwydd bod y Cyngor wedi gwneud y penderfyniad ar 6 Gorffennaf 2017, nid oes unrhyw
opsiynau eraill dan ystyriaeth.

C - Am bareswm y mae hwn yn benderfyniad i’'r Cyngor?

Nid oes awdurdod wedi ei ddirprwyo gan y Cyngor.

CH - A yw’r penderfyniad hwn yn gyson a’r polisi a gymeradwywyd gan y Cyngor llawn?

Ydi. Gwnaed y penderfyniad ar 6 Gorffennaf 2017.

D — A yw’r penderfyniad hwn o fewn y gyllideb a gymeradwywyd gan y Cyngor?

Nid yw cymeradwyo cynnwys y cais yn cael effaith ar y Gyllideb.

DD - Gyda phwy wnaethoch chi ymgynghori? Beth oedd eu sylwadau?

F - Atodiadau:

FF - Papurau Cefndir (cysylltwch os gwelwch yn dda gydag awdur yr Adroddiad am unrhyw

wybodaeth bellach):

Deddf Llywodraeth Leol 2000
Mesur Llywodraeth Leol (Cymru) 2011
Adroddiad Panel Annibynnol Cymru ar Gydnabyddiaeth Ariannol Chwefror 2017

Adroddiad i'r Pwyllgor Gwaith a'r Cyngor dyddiedig 12 Mehefin, 2017 a 6 Gorffennaf 2017 o'r enw

'Newid Cyfansoddiadol’.

Cais i gael gwared ar y Cap Statudol o dan a. 142(5) Mesur Llywodraeth Leol
(Cymru) 2011 er mwyn galluogi Cyngor Sir Ynys Mon (CSYM) i benodi Aelod
ychwanegol i’r Pwyllgor Gwaith sydd a chyfrifoldeb am Brosiectau Isadeiledd
Mawr a Datblygiad Economaidd.

1)

2)

Pwrpas

Darparu cyfiawnhad i gefnogi cais y Cyngor i dynnu/adolygu’r cap statudol ar nifer
yr Aelodau etholedig sydd a hawl i dderbyn cyflog uwch, o 15 i 16 gan felly alluogi
CSYM i benodi aelod etholedig ychwanegol i'w Bwyllgor Gwaith i ymdrin yn
benodol & Wylfa Newydd (a phrosiectau isadeiledd mawr eraill h.y. National Grid,
Morlais ac Orthios) a Datblygiad Economaidd. Teitl y swydd fydd [“Aelod Pwyllgor
Gwaith (Prosiectau Isadeiledd Mawr a Datblygiad Economaidd)’].

Cyd-destun

Yn ystod y 10-15 mlynedd nesaf, mae disgwyl i Ynys Mén elwa o fuddsoddiad
sector preifat posib o dros £10biliwn. Daw’r buddsoddiad hwn, nas gwelwyd ei
debyg o’r blaen, (sydd &’r potensial i drawsnewid yr economi a chymunedau yn
Ynys Mon, Gogledd-orllewin Cymru a rhanbarth Gogledd Cymru) o ganlyniad i
adeiladu Gorsaf Bwer Niwclear Newydd Horizon, a Phrosiect Cysylltiad Gogledd
Cymru y National Grid.

Mae Llywodraeth y DU yn diffinio’r ddau brosiect hwn fel Prosiectau Isadeiledd o
Bwys Cenedlaethol. Datblygiadau isadeiledd mawr yr ymdrinnir & nhw y tu allan
I brosesau cynllunio lleol arferol yw Prosiectau Isadeiledd o Bwys Cenedlaethol. Er
mwyn eu hadeiladu bydd rhaid cael Gorchymyn Caniatad Datblygu (DCQO) gan yr
Ysgrifennydd Gwladol dros Fusnes, Ynni a Strategaeth Ddiwydiannol (yn seiliedig
ar argymhelliad yr Arolygiaeth Gynllunio). CSYM, fel yr awdurdod cynllunio lleol,
fydd yn penderfynu ar ddatblygiadau cysylltiedig tu allan i'r DCO.

Mae gan y prosiectau mawr hyn y potensial i drawsnewid economi a chymunedau
Ynys Mén a Gwynedd, a chael effaith sylweddol ar economi rhanbarth Gogledd
Cymru. Er mwyn sicrhau bod Ynys Mén, a'r rhanbarth, yn y sefyllfa orau i elwa ar
y cyfleoedd trawsnewid hyn a’r swyddi cysylltiedig ac elwa ar dwf economaidd a
gwell ffyniant, mae angen cydgysylltiad, cydweithio ac ymrwymiad rhwng y
cydranddeiliaid lleol, rhanbarthol a chenedlaethol.

Mae CSYM wedi sefydlu’r Rhaglen Ynys Ynni (gweler yma am fwy o fanylion), i
gydgysylltu’r sectorau cyhoeddus, preifat a thrydydd sector er mwyn sicrhau bod
Ynys Mén ar flaen y gad o ran ymchwil a datblygu, cynhyrchu a gwasanaethu ym
maes ynni carbon isel er mwyn gwneud y gorau o fuddion cymdeithasol-
economaidd, yn cynnwys:

e Cyflogaeth tymor hir (12,900 o swyddi adeiladu a 2880 o swyddi gweithredol)
e Gwella llesiant cymdeithasol a chreu cymunedau cynaliadwy

e Gwella Isadeiledd (safleoedd, adeiladau, priffyrdd a chyfleustodau)

e Cynyddu’r cyfleoedd cadwyn gyflenwi ar gyfer busnesau lleol

3) Dyletswyddau Statudol CSYM sy’n Deillio o’r Prosiectau Mawr Arfaethedig

Fel Ymgynghorai Statudol, disgwylir i CSYM ystyried ac ymateb yn ffurfiol i’'r holl
gynigion Prosiectau Isadeiledd o Bwys Cenedlaethol. Bydd y Cyngor Sir yn
darparu safbwynt lleol pwysig yn ystod y cyfnod cyn cyflwyno cais, yn ychwanegol
it safowyntiau a gyflwynir yn uniongyrchol i’r datblygwr gan breswylwyr lleol,
grwpiau a busnesau. Os rhoddir caniatad i ddatblygu, mae’n debygol y bydd yr
awdurdodau lleol yn gyfrifol am gyflawni nifer o'r gofynion (tebyg i amodau
cynllunio) sy’n gysylltiedig & Phrosiectau Isadeiledd o Bwys Cenedlaethol yn eu
hardal. Mae’n debyg hefyd y bydd gan awdurdodau lleol rél monitro a gorfodi mewn
perthynas & nifer o ofynion y DCO. Amlinellir rdl y Cyngor Sir yn y broses DCO

yma.

Mae Horizon yn bwriadu adeiladu dau adweithydd niwclear newydd yn Wylfa
ynghyd & chyfleusterau ac isadeiledd cefnogol, yn cynnwys Cyfleuster Dadlwytho
Morol. Mae eu datblygiadau cysylltiedig oddi ar y safle’n cynnwys cyfleuster parcio
a theithio dros dro, canolfan logisteg, gwelliannau i'r briffordd a chanolfan rheoli
argyfwng amgen.

O ganlyniad i'r orsaf bwer niwclear newydd arfaethedig, mae National Grid yn
argymell adeiladu ail gysylltiad i'r rhwydwaith trosglwyddo trydan cenedlaethol. Ar
hyn o bryd, mae National Grid yn argymell llinell uwchben newydd rhwng Wylfa a
Phentir (yng Ngwynedd), yn cynnwys twnnel o dan y Fenai.

Yn ddiweddar mae Horizon a National Grid wedi cynnal ymgynghoriadau cyn
cyflwyno cais, cyn iddynt gyflwyno eu ceisiadau DCO. Rhagwelir y bydd y ddau
DCO yn cael eu cyflwyno i’r Arolygiaeth Gynllunio yn ystod 2017 (cais Horizon ym
mis Awst a chais y National Grid ym mis Hydref). Bydd yr Archwiliadau DCO (fydd
yn cymryd 6 mis yr un) yn cael eu cynnal yn 2018.

Cydnabyddir y byddai ymdrin ag un DCO Prosiectau lIsadeiledd o Bwys
Cenedlaethol o fewn fframwaith caniatad anghyfarwydd yn heriol, fodd bynnag,
bydd CSYM yn ymdrin & dau DCO Prosiectau Isadeiledd Cenedlaethol ar yr un
pryd. Mae’r sefyllifa hon yn eithriadol ac yn wahanol iawn i fusnes arferol y Cyngor
— mae’r raddfa, cymhlethdod a dwyster sydd ynghlwm &’r ddwy broses ar yr un
pryd yn hollol newydd. Oherwydd natur y prosiectau bydd gwaith CSYM wrth
ymateb i'r ddau DCO yn ddadleuol, yn gynhennus ac yn debygol o gael ei herio
gan rai o breswylwyr yr Ynys. O’r herwydd, mae’n hanfodol fod CSYM yn
sicrhau cynrychiolaeth wleidyddol ychwanegol ar ei Bwyllgor Gwaith er
mwyn sicrhau bod yr Awdurdod yn cyflawni ei holl gyfrifoldebau statudol
mewn modd sy’n amserol ac yn gydsyniol, yn ogystal & sicrhau bod y
gorau’n cael ei wneud o fanteision posib pob Prosiect a bod mesurau lliniaru
effeithiol yn eu lle er mwyn ymateb i unrhyw effeithiau negyddol posib (ar
nodweddion cymdeithasol, economaidd, amgylcheddol a diwylliannol yr
Ynys).

Yn ogystal &'r ddau Brosiect Isadeiledd o Bwys Cenedlaethol, mae prosiectau
Isadeiledd mawr eraill arfaethedig yn Ynys Mén fydd yn gofyn am gynrychiolaeth

4)

5)

ac ymgysylitiad gwleidyddol penodol. Mae’r rhain yn cynnwys sefydlu’r Ynys fel
parth arddangos ynni morol/llanw (Morlais); parc biomas/eco i ddarparu ynni ar
gyfer mentrau hydroponeg a dyframaeth (Orthios) a gosod barcutiaid o dan y dwr
i ddefnyddio cerrynt llanw i gynhyrchu trydan (Minesto).

Gwella Lles Economaidd Ynys Mén

Byddai’r Deilydd Portffolio ychwanegol hefyd yn chwarae rol arweiniol mewn gwella
lles economaidd Ynys Mén (ar gyfer cenedlaethau presennol a’r dyfodol) drwy
chwarae rol uniongyrchol mewn darparu twf economaidd lleol a rhanbarthol.

Bydd cydweithio &'r sector breifat, sector cyhoeddus a rhanddeiliaid eraill yn
hanfodol er mwyn darparu twf economaidd lleol a rhanbarthol a lles cymunedol.
Gydag gweithdrefnau newydd yn cael eu sefydlu drwy’r Fargen / Strategaeth Twf
Gogledd Cymru arfaethedig a’r llywodraethiant a dulliau darparu cysylltiedig,
mae’n bwysig bod gan Ynys Mén lais pendant a dylanwadol. Gellir cyflawni llawer
0s yw Ynys Mon yn cydweithio & phartneriaid ar lefel ranbarthol, cenedlaethol a
rhyngwladol.

Cyfrifoldebau / Dyletswyddau Disgwyliedig y Deilydd Portffolio Arfaethedig
Bydd cyfrifoldebau’r Prosiect Mawr yn cynnwys y canlynol:-

a) Darparu arweiniad cryf ac eglur i swyddogion fel sail i ddatblygu a gweithredu
polisiau Isadeiledd mawr a chamau gweithredu o dan y polisiau hynny.

b) Gweithredu fel arweinydd gwleidyddol a chorfforaethol ar gyfer cyfrifoldebau
statudol CSYM mewn perthynas & chaniatad prosiectau Isadeiledd mawr a’r
Rhaglen Ynys Ynni.

c) Rhoi gwybodaeth, dylanwadu ar ac arwain y Pwyllgor Gwaith mewn perthynas
a phenderfyniadau sy’n uniongyrchol/anuniongyrchol gysylltiedig &'’r
datblygiadau a’'u heffeithiau.

d) Cynrychioli CSYM mewn trafodaethau & Llywodraeth y DU a Llywodraeth
Cymru.

e) Bod yn arweinydd gwleidyddol a darparu mewnbwn gwleidyddol i ymatebion
CSYM i ymgynghoriadau Llywodraeth y DU a Llywodraeth Cymru.

f) Ymgysylltu & datblygwyr y prosiectau wrth i'w prosiectau symud drwy’r camau
datblygu, caniatad ac adeiladu.

g) Hyrwyddo’r agenda carbon isel a sicrhau fod Ynys Mén a CSYM yn elwa o’r
manteision a ddaw yn sgil niwclear newydd a buddsoddiadau ynni eraill /
cysylltiedig.

h) Gweithredu fel llefarydd ar ran y Cyngor ar faterion Isadeiledd mawr (yn
cynnwys briffio’r cyfryngau).

i) Gweithredu fel llefarydd ar ran CSYM ar faterion isadeiledd sylweddol (yn
cynnwys briffiau &’r wasg)

j) Briffio Aelodau CSYM ar faterion yn ymwneud & Isadeiledd mawr ac Ynys Ynni.

k) Cynrychioli CSYM ar gyrff Isadeiledd mawr cenedlaethol a rhanbarthol e.e.
Gnwp Awdurdodau Lleol Niwclear Newydd (NNLAG) a Fforwm Ymgynghorol
Gwaddol Niwclear (NuLeAF).

[) Cydweithio ar lefel rhanbarthol ag Awdurdodau eraill yng Ngogledd Cymru er

mwyn rhoi sylw i flaenoriaethau ar y cyd sy’n gysylltiedig & Phrosiectau Mawr.

Mae’r meysydd allweddol mewn perthynas & Datblygiad Economaidd yn
cynnwys:

m) Materion cymdeithasol economaidd lleol (yn cynnwys caffael)

n) Datblygiad y gadwyn gyflenwi, cefnogi a threthi busnes

0) Denu buddsoddiad mewnol a datblygu safleoedd ac eiddo

p) Rheoli cyrchfannau a’r economi ymwelwyr

g) Sicrhau cyllid cyfalaf newydd er mwyn datblygu adfywio.

r) Manteisio’'n llawn ar botensial Strategaeth Twf Gogledd Cymru a gweithgaredd
cydweithio rhanbarthol.

s) Datblygu mentrusrwydd, entrepreneuriaeth a diogelu sgiliau.
t) Datblygiadau gwledig
u) Gwella perfformiad a diogelu cyfleusterau hamdden

v) Dylanwadu sut / lle bydd cyllid Undeb Ewropeaidd yn cael ei ddosbarthu yn
dilyn Brexit.

w) Dylanwadu ar bolisiau a darpariaethau isadeiledd, cludiant a chynllunio.
Bydd y cyfrifoldebau hyn yn feichus, yn drwm ac yn eang. Bydd rhaid i’r Deilydd
Portffolio roi amser sylweddol i ymgymryd &'r rél a’r cyfrifoldebau. Bydd y gofynion

yn eithriadol gan mai ychydig iawn, os o gwbl, o awdurdodau lleol o faint tebyg
(h.y. yng Ngrwp C Tabl y PACGA) fydd yn wynebu datblygiadau o bwys

cenedlaethol tebyg sy’n golygu y bydd biliynau o bunnoedd yn cael eu buddsoddi
ac yn gofyn am gydweithio eang ar draws y sectorau cyhoeddus a phreifat.

Mae maint CSYM a'r angen iddo gael arweiniad gwleidyddol ar bob un o
swyddogaethau eraill awdurdod unedol yn golygu fod y cap presennol ar Gyflogau
Uwch yn cyfyngu ar y gallu i greu’r portffolio hwn o fewn y Fframwaith PACGA
presennol / cap statudol. Mae pwysigrwydd y pwnc yn wleidyddol i breswylwyr
Ynys Mon a Gogledd Orllewin Cymru, ac o ran cyfleoedd economaidd, yn golygu
fod y pwnc yn haeddu cydnabyddiaeth wleidyddol ar y lefel uchaf o fewn y
fframwaith gwleidyddol sefydledig. Y ffordd orau o wneud hyn yw drwy greu
portffolio gyda chydnabyddiaeth ariannol briodol er mwyn adlewyrchu pwysigrwydd
y cyfrifoldebau hyn a’r amser a’r sylw sy’'n ofynnol; ynghyd & chymhlethdod a
phroffil uchel y briff. Mae hyn yn adlewyrchiad teg o’r angen lleol a gréwyd gan yr
amgylchiadau eithriadol hyn.

Bydd ffocws ac effaith y cyfrifoldebau hyn yn cael eu monitro a’'u hadolygu gan
Arweinydd CSYM fel rhan o fframwaith rheoli perfformiad mewnol cadarn ar gyfer
aelodau’r Pwyllgor Gwaith. Pwrpas yr adolygiad hwn yn rhannol fydd sicrhau fod y
cyfrifoldebau’n parhau i fod yn briodol ac yn ychwanegu gwerth ychwanegol
digonol i weithgareddau prosiectau mawr CSYM.

6) Amserlenni

Oherwydd nifer, graddfa a chymhlethdod y prosiectau Isadeiledd mawr
arfaethedig, rhagwelir y bydd angen y Deilydd Portffolio ar gyfer cyfnod y Cyngor
Sir presennol o leiaf (2017-2022), ac er mwyn cyd-fynd & chamau datblygu,
caniatad a chyfnod adeiladu cychwynnol y ddau brosiect. Rhagwelir y bydd gwaith
adeiladu Wylfa Newydd yn cychwyn yn 2020 ac yn cymryd 8-9 mlynedd i'w
gwblhau.

Bydd CSYM yn adolygu’r angen am y Deilydd Portffolio yn 2022, fodd bynnag,
rhagwelir y bydd yr angen am y capasiti ac arbenigedd gwleidyddol yn parhau o
ystyried graddfa a chymhlethdod y prosiectau mawr (yn ogystal & chyd-ddibyniaeth
ac effeithiau cronnus). Yn wir, bydd y rél yr un mor allweddol yn y cyfnod ar 61 2022
wrth i’r prosiectau fynd rhagddynt ac wrth i'r manteision economaidd gael eu
gwireddu. Efallai y bydd sgop y rél yn newid yn y dyfodol wrth i’r prosiectau symud
drwy’r camau caniatad, adeiladu a gweithredol, gyda mwy o angen i ganolbwyntio
ar wireddu eu manteision cymdeithasol-economaidd sylweddol.

Amcangyfrifir y bydd y Deilydd Portffolio yn gweithio cyfystyr ag amser llawn (h.y.
40 awr yr wythnos) ar faterion sy’n codi o, ac wedi eu cynnwys yn, y cyfrifoldebau
a’r dyletswyddau hyn; ac yn cynnwys ei rol fel aelod lleol. Efallai y bydd yr amser
yn cael ei daenu ar draws yr wythnos gyfan yn hytrach na chanolbwyntio ar oriau
penodol (e.e. 9 tan 5); mae’n debyg y bydd amser teithio a chyfarfodydd gyda’r nos
sylweddol ynghlwm &’r rél.

7) Cyflog

Y Cyflog Uwch arfaethedig ar gyfer y Portffolio ychwanegol hwn fydd £26,100, sy’n
cyfateb i'r cyflog a delir i aelodau eraill Pwyllgor Gwaith CSYM, yn unol & Lefel 1
Band 2 ar gyfer awdurdodau Grwp C, fel y pennir yn y Fframwaith PACGA.

Bydd gan y Portffolio statws a chyfrifoldebau sy’'n gyfartal ag aelodau Portffolio
Pwyllgor Gwaith CSYM. Bydd hyn yn tanlinellu pwysigrwydd hanfodol y
datblygiadau i ddyfodol economaidd a chymdeithasol yr Ynys; er mwyn adlewyrchu
arwyddocad a phwysigrwydd cenedlaethol y datblygiadau hyn; ymdrin ar lefel
wleidyddol &'r llwyth gwaith sylweddol sy’n deillio o’r datblygiadau hyn; ac i reoli ac
elwa ar y cyfleoedd a ddaw yn eu sqgil.

Yn ychwanegol, ni fydd Dirprwy Arweinydd presennol CSYM yn derbyn Cyflog
Uwch, bydd aelod arall o’r Pwyllgor Gwaith yn derbyn Cyflog Uwch gostyngol a ni
fydd Cadeirydd y Pwyllgor Sgriwtini Partneriaeth ac Adfywio yn derbyn Cyflog
Uwch.

O’r herwydd, mae’r cynnig am aelod ychwanegol ar y Pwyllgor Gwaith yn gost
niwtral, ond wrth gwrs, mae’r cap yn seiliedig ar gymhwyster ac mae’n statudol,
felly dyma yw’r rheswm dros gyflwyno’r cais hwn i dynnu’r cap a chynyddu, o 15 i
16, nifer yr Aelodau sydd & hawl i dderbyn uwch gyflog. O’r rhain, mae 8 Aelod ar
y Pwyllgor Gwaith ar hyn o bryd. Yn amodol ar adolygu’r cap, mae CSYM yn
bwriadu cynyddu’r gynrychiolaeth ar y Pwyllgor Gwaith i 9 Aelod, yn cynnwys yr
Arweinydd.

